Լևոն Գուլյանի գործի ամբողջական ժամանակագրությունը
(27.01.2012– ի դրությամբ)
2007 թվականի մայիսի 12-ին ՀՀ ոստիկանության վարչական շենքի բակում Լևոն Գուլյանի մահվան փաստի առթիվ Երևան քաղաքի դատախազությունում հարուցվել է քրեական գործ ՀՀ քրեական օրենսգրքի 110-րդ հոդվածի 1-ին մասի հատկանիշներով (ինքնասպանության հասցնելը): 2007 թվականի դեկտեմբերի 12-ից քրեական գործը քննվում է ՀՀ հատուկ քննչական ծառայությունում:

2008 թվականի մարտի 12-ին ՀՀ հատուկ քննչական ծառայության ՀԿԳ ավագ քննիչ Գ. Պետրոսյանը որոշում է կայացրել վերը նշված գործի վարույթը կարճելու մասին՝ հանցակազմի բացակայության պատճառաբանությամբ:

Տուժողի իրավահաջորդի ներկայացուցիչների բողոքի հիման վրա Երևան քաղաքի Կենտրոն և Նորք-Մարաշ համայնքների ընդհանուր իրավասության դատարանը 06.06.2008 թվականի որոշմամբ վերացրել է վերը նշված որոշումը և գործի վարույթը վերսկսել:

21.07.2008 թվականին ՀՀ վերաքննիչ քրեական դատարանը, մերժելով դատախազի վերաքննիչ բողոքը, առաջին ատյանի դատարանի որոշումը թողել է օրինական ուժի մեջ:

16.08.2008 թվականին քրեական գործի նախաքննությունը վերսկսվել է և այն նորից իրականացվել է ՀՀ հատուկ քննչական ծառայության ՀԿԳ ավագ քննիչ Գ. Պետրոսյանի կողմից:

2009 թվականի ապրիլի 16-ին քննիչի որոշմամբ սույն գործի վարույթը կրկին կարճվել է` հանցակազմի բացակայության պատճառաբանությամբ:

02.06.2009 թվականին տուժողի իրավահաջորդի ներկայացուցիչները վերը նշված որոշումը բողոքարկել են ՀՀ գլխավոր դատախազին: 29.06.2009 թվականին ստացվել է ՀՀ գլխավոր դատախազության ավագ դատախազ Զ. Թադևոսյանի` 09.06.2009 թվականի որոշումը` քրեական գործի վարույթը կարճելու մասին որոշման դեմ տուժողի իրավահաջորդի ներկայացուցիչների բողոքը մերժելու մասին:

03.07.2009թ. տուժողի իրավահաջորդի ներկայացուցիչները Զ. Թադևոսյանի` վերը նշված որոշումը բողոքարկել են Երևան քաղաքի Կենտրոն և Նորք-Մարաշ համայնքների ընդհանուր իրավասության դատարան:

02.12.2009թ. դատարանն իր որոշմամբ մերժել է Զ. Թադևոսյանի` 09.06.2009 թվականի և Գ. Պետրոսյանի` 16.04.2009 թվականի որոշումները վերացնլու և քրեական գործով վարույթը վերսկսելու մասին` տուժողի իրավահաջորդի ներկայացուցիչների բողոքը:

11.12.2009թ. տուժողի իրավահաջորդի ներկայացուցիչները դատարանի վերը նշված որոշումը բողոքարկել են ՀՀ քրեական վերաքննիչ դատարան:

05.02.2010թ. ՀՀ քրեական վերաքննիչ դատարանը մերժել է տուժողի իրավահաջորդի ներկայացուցիչների վերաքննիչ բողոքը և անփոփոխ թողել առաջին ատյանի դատարանի որոշումը:

25.02.2010թ. տուժողի իրավահաջորդի ներկայացուցիչները վճռաբեկ բողոք են ներկայացրել ՀՀ քրեական վերաքննիչ դատարանի որոշման դեմ:

02.04.2010թ. ՀՀ վճռաբեկ դատարանի քրեական պալատի որոշմամբ ՀՀ վերաքննիչ քրեական դատարանի 2010 թվականի փետրվարի 5-ի որոշման դեմ տուժողի իրավահաջորդի ներկայացուցիչներ Ա. Կարախանյանի և Հ. Ղուկասյանի վճռաբեկ բողոքը ընդունվել է Վճռաբեկ դատարանի վարույթ:
27.08.2010թ-ին ՀՀ Վճռաբեկ դատարանը բավարարեց իրավահաջորդի ներկայացուցիչների բողոքը՝ բեկանեց գործը կարճելու մասին որոշումը և գործը վերադարձրեց դատախազություն՝ նախաքննություն վերսկսելու համար։
8.01.2011թ.  որոշում է կայացվել քրեական գործով կարճված վարույթը  վեսկսելու մասին:

21.03.2011թ.  նույն քննիչ Գ. Պետրոսյանը դարձյալ կարճել է քրեական գործի վարույթը` հանցակազմի բացակայության պատճառաբանությամբ: Տուժողի իրավահաջորդը նշված որոշումը ստացել է 2011 թվականի մարտի 24-ին: 

02.05.2011 տուժողի իրավահաջորդներ Ա. Կարախանյանն ու Հ. Ղուկասյանը բողոքարկել են գործը կարճելու մասին որոշումը Երևան քաղաքի Կենտրոն և Նորք-Մարաշ համայնքների ընդհանուր իրավասության դատարան։
Մայիսի 25-ին Կենտրոն և Նորք Մարաշ առաջին ատյանի դատարանի դատավոր Խանդանյանը վճռեց  բավարարել Լևոն Գուլյանի իրավահաջորդների ներկայացուցիչների բողոքը և պարտավորեցրեց Հատուկ քննչական ծառայութանը վերսկսել գործի քննությունը:
Այս վճիռը դատախազությունը բողոքարկեց ՀՀ վերաքննիչ քրեական դատարանում։ 2011թ. հունիսի 30-ին Վերաքննիչ դատարանը մերժեց բողոքը՝ ուժի մեջ թողնելով առաջին ատյանի դատարանի մայիսի 25-ի վճիռը։
Հատուկ քննչական ծառայությունը 2011թ. սեպտեմբերի 8-ին վերսկսել է Լևոն Գուլյանի մահվան գործի վարույթը։
